
Maondag 11 November 1963

In de Momus tempel zien de Tempeleers bijein gekao-

me um - conform hun statute - de jaorvergadering te
hawwe. De 18e sinds de bevrijding vaan Wiek en Mes-
treech, - door de Amerikaone .-

Es ziech um 8 oor en 11 menute Jacques Chappin - al-
gemein veurzitter vaan de Tempeleers en prizzedent
vaan de Mestreechter Vastelaovend - vaan ziene stool
verhef, kin heer neet allein de Raod van El1f en twie
maol El1lf en de aonwezige dames-Tempeleers vaan harte
welkom heite méh ouch vidsl dames en hiere oet de Me-
streechter borgerijj, die deen aovend in groeter ge-
taal presént zien es veuraofgaonde jaore.- .

Heer riech ziech met e hartelik woord van daank tot
eederein in de zaol en boete de zaol dee op welke me-
neer ouch zien metwérreking heet verliend aonde Vas-
telaovend 1963 in Mestreech en koppelt dao metein aon
vas de hoop dat ouch veur de organisatie vaan Vaste-
laovend 1964 weer op aller metwérreking maag weurde
gerekend,. -

Heer kin 't naturelik en zier terech euverigens neet
laote um zoewel bijj de opening es bijj de sleeting
vaan de vergadering euver de duite te spreke die zoe
hoeg nudig zien um deez organisatie zoe good meuge-
lik tot stand te bringe en heer vertrouwt dao-op tot
— es d'n tied weer dao is - de finansjele bijjdrage
vliot zalle binne struime, want zdénder duite kinne
veer noe einmaol niks beginne.-

Euverigens kom iech in dit jaorverslaag straks op 't
finansjele aspek vaan de zaak nog wel trok.

Heer guuf - nao zien openingswoord - de kretzer de
gelegenheid um zien jaorverslaag veur te leze.

Es dee - nao ca. drei keteer - daomét veerdig is,guuf
d'n Haps jaar zien finansjeel euverziech.

Tot en met dit punt vaan d'n agenda verlop de verga-
dering vlot en normaal. De roondvraog bringk gétmier
leve in de kaffee, - neet allein weges 't gerinkel
vaan de glazer, méh ouch en veural weges 'n vraog ge-
steld door d'n hier Haaken, dee naomelik 1ins gere
oetlék zouw welle hobbe umtrint 't Carmavalsleed 1964
boeveur ditmaol geine wedstried is oetgesjreve.-

En aongezeen deez vraog vaan d'n hier Haaken de ier-
ste gebaortenis is welke betrekking heet op 't Car-
navalssezoen 1963/1964 is dit veur dJéndergeteikende
'n gooj gelegenheid um noe euver te goon tot 't wér-
rekelike jaorverslaag.-

%

D'n hier Haaken had vanzellefsprekend volkoume rech
bovebedoelde vraog te stélle.- Zie kds ouch neet oet-
blieve gezeen de deining die dao-aon waor veuraofge-
gaange . -

Heer woort daan ouch oetveurig door de veurzitter te
woord gestaande.- De Tempeleers hobbe begrip veur de
desilluzie die de teksdiechters en komponiste dénder-
voonde toen hun bleek dat ditmaol de gebrukelike op-
roop tot deilnaome aon 'ne wedstried achterwege
bleef .- -

't Waor daan ouch d'n ierste kier sins 1946 dat veur
't offisjeel Mestreechs Carnavalsleed geine wedstried
waor oetgesjreve, méh dat dit leed door de Tempeleers
bijj aonwijzing waor aongenome zoénder zjurie.-

't Feit op ziech zellef hoof nog neet te beteikene,
dat noe tosse Tempeleers en Meziek-kemissie 'nm breuk

zouw mote déntstoon, wat daan ouch - daank zijj 't be-
grip dat deez kemissie veur de opvatting vaande Tem-
peleers heet kinne opbringe - neet 't gevaal is ge-
WeBSc"'

Wat waor noe 't gevaal:

De Optoch-Kemissie vaan de Tempeleers had als "leit-
motief" veur d'n optoch 1964 gekoze "DE MAOSBOELE-
VAAR". En wat laog noe miejer veur de hand es tot de



Carnavalsschlager 1964 de Maosboelevaar zouw heite.-
Noe waor in de Zomer 1963 in de Nuije Limburger e leed
gepubliceerd, getiteld "DE MAOSBOELEVAAR", wadord en
meziek vaan Math. Nié€l.- :
De Tempeleers hadde toen twie meugelikhede:
a) 'nen oproop plaotse in de gezét veur e carna-
valsleed 1964, dat es titel moos hobbe
"DE MAOSBOELEVAAR"
b) 't gepubliceerde bestaonde leed vaan Math.Ni&l
oetrope tot 't offisjeel leed 1964,
Nao laank gepraots beslote zie tot 't 1l&tste,naodat
aon Math.Niél de towstumming dao-tow gevraog en ver-
krege waor. En zoe woort daan veur eine kier ins in
aofwieking vaan de gebrukelike proseduur DE MAOSBOE-
LEVAAR vaan Math.Ni€l 't offisjeel Vastelaovendsleed

1964 , -
>k

Op de 17e November 1963 had in de Eurohal in Valken-
burg e groets evenemint plaots, naomelik 'n Limburg-
se Vastelaovendszitting met inkele hénderde metwér-
rekers, boe-4énder 14 Limburgse Carnavalsvereiniginge
boetouw ouch de Tempeleers behuurde.- Es hoegtepunt
vaan deez groetste Carnavalszitting sins jaore kin
me wel neume de kampioenswedstried um de gouwe Nar-
rekap, dénder auspicié vaan de Kulturele Raod Limburg
welke wedstried gewonne woort door buuttereedner Gert
Maassen oet Beek en de oetreiking vaan de Orde vaan
de "GULDEN HUMOR" aon Nederlands groetste kunsteneer
vaan de lach Toon HERMANS, zellef 'me Limburgse jong
vaan geboorte.- Ouch de Tempeleers hadde 'n aondeil
in de organisasie vaan dezen aovend.

*

Nao dezen aovend trooj de jaorliks trokkierende stel-
te in bijj de Tempeleers, dat is te zégge nao boete,
want binneskamers wérrekde de diverse kemissies aon
de planne en de organisasie vaan Vastelaovend 1964, -
Weliswoer versjene inkele metdeilinge in de PEERS dat
vanaof 'me bepaolde daotum de optoch-kemissies weer
aktief waore en zitting zouwe hawwe in bepaolde kaf-
fees.- In verband met de vreug in 't jaor vallende
Vastelaovend, naomelik op 9 Fibberwarie 1964, woort
via de PEERS nog e beroop gedoon door dees kemissies
op de deilnummers aon de groete en de kinderoptoch-

te toch neet te lang te wachte met kontak opnumme um
te veurkoume dat aofwérreking op 't allerleste mo-
mint zouw mote plaeots vinde.-

Jaomer gendg had dit dringend verzeuk gei suksés.
Behawwens door 'n inkel vereiniging - wie RANDWIEK -
woorte de zittinge vaan de kemissies toch neet be-
zeuk, zoedat op de ierste zittinge - gehawwe veur de
Nuij-jaor - allein mér de lede vaan deez kemissies
presént waore.- Heijoet bliek dus wel dat me veur
Nuij-jaor neet op kontak légge met 't vereinigingsle-
ve hoof te rekene, zellefs neet es Vastelaovend vélt
vief weke nao Nuij-jaor, - wat toch riekelik vreug in
't jaor is.-

Veer mote heij nog aon touwveuge dat die paar verei-
niginge die wél op de ierste zittinge presént waore
eeder jaor de ierste zien.- Iech hob heijbove al ge-
zag dat de diverse kemissies dndergebrach in de fes-
tiviteite-kemissie rostig doorgdnge met aon alderleij
planne te wérreke.- Noe is 't zoe: planne zien ters
miestal mier dan gendg. Zie zien helaas neet altied
oetveurbaar of betaolbaar. Laot iech heijeuver noe
mér neet miejer zégge, want daan moot iech alweer
euver de duite goon praote en dat is 'ne s japieter
apaart.-

Boete de Carnavalsoptochte - de groete optoch wvaan
Zéndag en de kinderoptoch vaan Maondag - waor de fes-
tiviteite-kemissie nog belas mét de veurbereijing vaan
't oetrope vaan Prins Carnaval, met 't dinhole wvaan
de prins en met de twie te hawwe carnavalszittinge.-
Welle veer in kronologiese volgorde al deez evene-
minte besjrieve, daan mote veer beginne met de ier-
ste vaan deez twie carnavalszittinge, mnaomelik die
vaan 12 Jannewarie 1964 in 't Sphinxgebouw.-

Deez ierste zitting waor 'n eclataant suksés.De zaol
waor zoe good es oetverkoch. 't publiek kaom al di-
rek in de gooj stumming door de ritmiese intoch vaan
de prinsekapel de GLADEKKERS ende welkomspeech vaan
ceremoniemeister Theij Bovens. Daonao vollegde d'n
entrée vaan de Tempeleers, geflankeerd doorde stram-
me kachelpiepers 't garderizzjemint vaan prins Car-
naval. Op 'n teike vaan Oppertempeleer René Vliegen
woort 't entoesiasme gewdld aongedoon door d'n in-
toch vaan de gaste vaan d'n aovend de MIRLITHOPILE



oet Vallekebérg met blaoskapel en dansmamselkes.Aon
d'n aovend wérrekde veerder nog mét Johnny van Deur-
se dee de Carnavalsschlager "DE MACSBOELEVAAR" in-
troduceerde, de dansgroep Smeets en de kletskriemers
Bykerk, Bertus vaan Hier, 't echtpaar Haaken, beter
bekind es de Aw en d'n Awwe. D'n Opper-Mirlitophile
Pappers ierde in 'n geistige speech Chappin de priz-
zedent vaan de Mestreechter Vastelaovend en 't Iere-
1id vaan de Tempeleers - Ingenieur Joseph Regout -
met de gouwe iere-medal je vaan zie Riek.-

Nao aofloup vaan de zitting begds de bal dee nogvidsl
bezeukers tot twie oor in de vreuge morrege in de
zaol vas heel.Al met al 'ne plezerige aovend met 'n
finansjeel strop.-

De twie eveneminte vollegende op deez ierste Carna-
valszitting waore de offisjeel oetroping vaan Prins
Carnaval 1964 en de twiede en léste zitting vaan 't
Jaor, ouch wel de Prinsezitting geneump.Aon de oet-
roping vaan Prins Carnaval gdénge, wie geweente, in-
kele bijeinkomste veuraof vaan de Kanselarijraod, ein
vaan de vadle kemissies vaan de Tempeleers.-Toen me,
nao lang wikke en wege, eindelik oet de groslies e
lieske had samegesteld vaan inkele Mestreechteneers
die veur 1964 in aonmérreking kaome veur de hoeglds-
tige funktie vaan Prins Carnaval vaan Groet-Mestreech,
génge de lui met de laamp weer op stap op zeuk nao
deginnige dee, rekening hawwend met hoonderd en ein
umstandighede, oeteindelik bereid waor de Mestreech-
tenere veur te goon in 't beleve vaan de Mestreech-
ter Vastelaovend. Want euz stad heet neet veur niks
'n aw carnavalstraditie hoeg te hawwe .Bekind is dat
de Mestreechter georganiseerde Carnaval dateert oet
't jaor 1840, toen met Vastelaovend vaan dat jaor de
Sjésseteit MOMUS woort opgeriech met 'n twiejerleij
doel: gekheid mér neet boete de sjraomen sjariteit.
En deez doelstelling heet ziech tot op d'n daag van
vandaog wete te handhave - zijj 't daan neet mie Jén-
der de naom vaan MOMUS, mér Jénder de naom vaan de
TEMPELEERS .- Ouch dit jaor is 't de Xanselarijraod
weer gelok zoe'ne prins te vinde in de persoen vaan
Bér ESSERS, in 't dagelikse leve personeelchef bijj
de Staolwérreke de Maos in Mestreech; 'ne rasechte
Mestreechteneer en 'me Carnavalis in hart en nere.
Heer waor veur de Tempeleers al lang geinen oonbe-
kinde mie &s 1id vaan de Peers- en Propaganda Kemis-
sie.-



Alveurens - wie gebrukelik in mien jaorverslage - get
deeper in te goon op de persoen vaan Bér ESSERS es
PRINS CARNAVAL 1964, moot iech toch iers toch nog get
vertelle euver dee zien proklamatie op Zoondag 26
Jannewarie.-

De stoet dee de toen nog groete onbekinde um hallef
drei aofhaolde aon 't Oranjeplein, had ouch dit jaor
weer e bezunder kasjeét. De zwoer gemaskeerde Prins,
hoeg gezete op 'nme groete renfiets, waor begeleid
door de Tempeleers op echte renfietse die opde Sint
Servaosbrok nog de kouraazj opbrachte aon 'me inge-
laste echte rees deil te numme dee gewonne woortdoor
't Kermen#ddsje (in bdrger Willy Lardinois) en dee
daoveur 'ne Mestreechter vlaoj wie e kaarraad indnt-
vangs moch numme. De stoet woort veuraofgegaange door
inkele meziekgezels jappe - Kaz jematters - Kemeleers
- de Kruusberger Funken met Prinzen - en Damengarde
oet Diiren en inkele ander Mestreechter groepe.-

Heer arriveerde oppe Mérret umtrint hallef veer boe
tosse de Stadhoestrappe 'n te klein bordés waor op-
gebouwd, boe op de nuije Prins zien dntmaskering zouw
ondergoon met de bekinde plechtighede.- De doezende
lui die op dee kélle Jannewarie-middag vol spanning
stédnge te wachte, woorte bezig gehawwe door Peter
Hunt jens dee hun de Carnavalsschlager 1964 lierde en
door de herremenie de Ster der towkoms.- Ouch ziene
veurgenger vaan 't jaor 1963 - Prins Guus d'n Terste
- waor bij de plechtigheid aonwezig.

X

prins carnaval 1964

vger goon noe - wie gezag - de figuur wvaan Prins
Carnaval 1964 ins énder de loep numme. Dat is zoe de
geweente in euz jaorverslage.-De Kanselarijjraod waor
't dus geldk um Bér Essers daovaan te euvertuige dat
heer Prins Carnaval 1964 més weurde.- Nao lang be-
raod heet Bér dat aongenome en zoe kés heer ziechdaan
op dee Zéndagmiddag 26 Jannewarie aon de doezende
borgers vaan Mestreech,die op te Mérret stdénge te
wachte, nuijsjierig nao zien prinselik snuutske,pre-



sentere.- En toen 't dasn eindelik zoe wiet waor en
heer ziech = dntdoon vaan de nudige ballas - staon-
de op 't podium aon de borgerijj presenteerde blijj,
zjovjaol met e lachend geziech en toen oet diezel-
lefde borgerijj e donderend applaus opsteeg watwel es
e bewies vaan instumming kés weurde bes jouwd, toen

kés ouch de Kanselarijjraod gerds zien euver de ki8s
vaan de Prins.-

En toen had deezellefde Prihs nog neet ins ziene moond
ope gedoon. Want koelik waor heer zien ierste speech
es Prins Carnaval 1964 begds, ziech daobeij riechtend
tot alle borgers vaan Mestreech, of 't woort doed-
stel oppe Mérret.- Eederein dee dao aonwezig waor
begreep dat dao op dat podium tosse de twie staoti=-
ge Stadhoestrappe 'ne Prins Carnaval stdng dee deez
taak es 'n roping besjouwde. Dao sténg 'ne PrinsCar-
naval dee 't vollek wis te imponere met 'n geisdrif
die emoties opwékde. Zier simpatiek in de oere klin-
kend herdach Prins Bér d'n Twiede Scribentus Metal-
lograficus zienen illustere prinselike veurgenger,
Bér d'n Ierste (wijle Bér Retrae) dee ziech 'nen én-
sterrefeliken naom in carnavalistisch Mestreechheet
verworreve.,- En dat 't neet bijj dit ierste, e groet
entoesiasme opwékkend, optreije zouw blieve, bleek
nog deezellefden aovend in 't Staargebouw tijdens de
prinsezitting toen heer met neet aoflaotende geis-
drif ziech riechde tot de bezeukers in de totdelés-
te plaots oetverkochte Staarzaol met 'n vlotte tow-
spraok die beloend woort met e daverend applaus,dat
zellefs, nao e kort ougenblik vaan steélte, herhaold
woort, get wat - es iech miech neet verdaol -de les-
te jaore neet mie is veurgekaome.- Es iech noe nao
'ne maond of tien nog ins trok dink aon de taak die
Prins Bér d'n Twiede in zien regeringspeer jood euver
de vastelaovend vierende gemeinte tot euz aller te-
vreijenheid heet vervdld, daan bin iech dnweéllekzo-
rig geneig op hdaom tow te passe dat Ingelse zinneke
wat veer hiel lang gelijje op sjaol mdste +verklaore
en dat luijde es volleg: "Napoleon was not a tall man,
but a great man". Met 'ne variant op deze zin: Bé&r
d'n Twiede waor es Prins Carnaval neet 'ne groete
maan, méh wel e groet maan.-Vanzellefsprekend is 't
neet mien bedoeling ouch mér 't minste aofbreuk te
doen aon de prestaties vaan zien veurgengers - d'n
eine get minder, d'n d4ndere get miejer - die allein
al door 't feit dat zie de zwoer taak vaan Prins Car-
naval op hun sjouwers dorrefde numme, euz blievend
respek verdene. -



s-Aovends waor daan de twiede en léste Carnavals-
zitting - de Prinsezitting - in 't Staargebouw.
Es gaste hadde veer de Kruuschberger Funken oet Dii-
ren. De zitting begéds ditmaol neet ein Mestreechs ke-
teerke méh twie keteerkes te laat. Daoveur waor 't
dan ouch 'n zitting met 'ne prach program v6l sjarme,
kolder en vuur; 'n flotte zitting die - zdénder teeu-
verdrieve - weer 'n hoegtepunt is gewoorde vaan de
Mestreechter Vastelaovendviering. Eederein in de zaol
waor tevreije. Aon inkele Mestreechteneers die ziech
veur de Vastelaovend in Mestreech boetegewoen ver-
deenstelik hobbe gemaak, reikde Prins Bér d'n Twiede
'n nuij 6ndersjeijing oet in de vorrem van 'n iere-
mots.
Tot de beste Vastelaovendvierder 1963 woort oetgero-
pe d'n hier N.Niesten, dee de aon deez oetroping ver-
bénde pries - 't Momuskanon van bréns - in dntvangs
moch numme. Nao aofloup vaan de zitting, die Jnder
mie jer bijgewoend woort door d'n ierste bOrger vaan
euz stad met ein vaan zien dochter, waor bal,dat ge-
opend woort door Prins Carnaval. 'Ne bezunder ge-
geslaagde aovend veur de bezeukers. Jaomer gendg -
alweer - veel veur euzen Hapsjaar finansjeel neet
vaol te sjare -

De dnkoste die op zoe'nen aovend drokke zien naome-
lik zier hoeg. In 't vervolleg mér d'n entrée-pries
verhuge. Dao zit wel niks anders op. 'ne Vastelao-
vend in Mestreech zdnder es veurpreufke inkele Car-
navalszittinge zal toch wel neet good dinkbaar zien.

*

Met deez middag- en aovendevinneminte vaan de 26e
Jannewarie die Prins Bér good had doorstande en boe-
op heer in zien bezielende towspraoke al e bewies had
gegeve doordronge te zien vaan d'm echte Mestreech-
ter geis, waor veur hdom zien regeringspeerjood be-
gds. 'n Peerjood die zouw dore tot en met Carnavals-
dinsdag middernach.

'n Peerjood die weliswoer mér 16 daog doort méh die
toch zwoer kin zien. Noe moot geer ouch weer neet
dinke dat de taak van Prins Carnaval allein mér be-
steit oet 't ziech getruuste van vadol meujte en op-
offering. Gelokkig neet, want dan zouw die taak te
einzijig zien. Zie heet ouch 'ne plezerige en daank-
bare kant.En 't is zjus dit létste wat dePrinse Car-

naval op de bein hélt um hun taak tot de allerléste
menuut te volbringe.

Geachte lezer of lezeres: dink veurali neet dat iech
oet persoenlike ervaring spreek. Iech hob noets de
ier gehad gerope te weurde tot de verheve taak vaan
Prins Carnaval vaan Mestreech. En dao kin iech de
stad allein mér met fillesitere.-

*

Intdsse gdénge de oonder de Festiviteite-kemissie res-
sorterende kemissies rOstig door met de planne oet
te wérreke veur de noe vollegende festiviteite.

De peers- en propagandakamissie wérrekde ziech 'ne
bolt um de Vastelaovendsgezét "D'N TEMPELEER"op tied
te kinne oetgeve. Ouch 't programmabeukske vroog de
aondach en verzorreging. De lede vaan al deez kemis-
sies - boe-euver iech in mien jaorverslaag 1962/'63
't nudige hob gezag - hadde hun hennekes vol,temier
omtot veural dit jaor de Vastelaovend wel bezunder
vreug in 't jaor veel.

Daobijj kaom nog de door de Tempeleers gedone towzég-
king um met de Prins op bezeuk te kome bijj versjel-
lende vereiniginge die in de 14-daogse peerjoodveur-
aofgaonde aon de Vastelaovendsdaog hun vastelaovends-
bal hele, boeveur ziech aofwisselend toch ouch inke-
le Tempeleers mooste vrijj make. Wat dit op bezeuk
goon vaan Prins, Tempeleers - geflankeerd door inke-
le stoere kachelpiepers - betrof, liek 't miech neet
Snaordig ouch ins eine kier oet de deuk te doen wat
dao-6nder verstoon deent te weurde.

Iech gaon Uuch neet oetgebreijd oeteinzétte welkebe -
zeuke zien gebrach, méh allein mér ins 't aontal op-
neume per aovend vanaof 1 Fibberwarie tot en met 8
Fibberwarie, alzoe euver 'n peerjood vaan 8 daog:

Op 1 Fibberwarie 7 bezeuke
n 2 " 5 n
n 3 " 2 n
" h " 3 "
LR " 4 " nao aofloup vaan
't Prinsekdénzert.
"% i carnavalszitting op Calva-
rie
o " 7 bezeuke
" 8 n 6 n

Dit beteikent, dat in deez 8 daog Prins enTempeleers

-

eederen aovend ter bes jikking mooste zien.

Met inbegrip vaan 't Prinsekdnzert en de carnavals-
zitting op Calvarie dus 36 bezeuke.

Noe laote veer de versjéllende gebidrtenisse en be-
zeuke vaan de drei Carnavalsdaog nog mér boete be-
sjouwing. -

PRINSEKONZERT in 't Staargebouw

Op goonsdagaovend 5 Fibberwarie had veur de elfde
achtereinvollegende maol 't Carnavalskdnzert plaots
door 't L.S.0, 6nder-leijing vaan André Rieu.-

Toen Prins Bér II en ziene Raod van elf hunne entrée
maakde 6nder de toene vaan Purcells Trumpet Volunta-
ry preufde me al de gooj stumming in de zaol.
Dit prinsekdnzert trek eeder jaor mier bezeukers.'t
Waor dan ouch weer 'm joyeus gebddre boevaan alle be-
zeukers met vaol plezeer hobbe kinne genete.Soliste
van d'n aovend waore Emmanuel Koch, kénzertmeister,
en Louis Koch.-
De techniese reportage vaan dit kénzert moot iech
Uuch énthawwe um de simpele reije dat iech geine me-
ziekrecensent bin. ITech hob wel gezeen en gehuurd
dat Emmanuel Koch op 'n viool spdolde en Louis Koch
'ne mennekespotter op de xylofoon is.-
Prins Beér II leijde veur de pous de gebrukelike lin-
sjesrege in met 'n Ode aon Mestreech en 'n hartver-
sjaorend daankwoord aon RIEU aon wee Mestreech neet
allein 't jaorliks Carnavalskénzert daank, =zoe zag
heer, méh ouch talrieke prachoetveuringe in de loup
vaan 't seizoen.

S

De vollegende aovend - Donderdag 6 Fibberwarie-waor
't weer 'ne hekseketel op Kalvarie boe de ajdsjes en
de valide verpleegde door Bé&r II en Tempeleers 't
jaorlikse Vastelaovendsfies woort geprizzenteerdmet
me twerreking vaan kachelpiepers, Johnny van Deurse,
inkele kletskriemers, 'nen imitator, 'ne zénger, de
Aw en d'n Awwe en die hun jadogdiger oetgaof.-

De bewoeners vaan Kalvarie h6bbe ziech ouch dit jaor
weer ins good dedoor gegoejd. Vanzellefsprekend zien
ouch deen aovend talrieke oondersjeijinge oetgereik.



Veur de sosiale wérreker - Prins Bér II - moot dit
fies wel 'm hoegtepunt in zien prinselik bestoonzien

gewees .-

Zoe zien veer daan noe laanksem meéh zeker - via de
nudige veurbereijinge en inkele veuraofgaonde festi-
viteite - gekoume aon de veuraovend vaan dedrei gek-
ke daog.- Koorsechtig hobbe Tempeleers en metwerre-
kers aon de aofwerreking van de léste veurbereijinge
geploeterd um alles mer zoe good meugelik te doen
verloupe.- D'n daag van d'n 8e Fibberwarie is aonge-
broke; d'n daag dat Prins Carnaval 1964 vaan Mes-
treech ziene joyeuzen entrée zal make en ziech van-
aof de stasie in optoch nao 't Stadhoes =zal begeve
um dao door Borregemeister en Wethawwers offisjeel
te weurde dntvaange en hiddm symbolies 't bestuur eu-
ver de stad veur drei daog zal weurde euvergedrage.-
Op dee Zaoterdag 8 Fibberwarie sténge de Tempeleers
opgepéts en good gemdts, in de restorasie ierste klas
vaan de stasie vanaof keteer nao twie te wachte op
de prinselike trein dee um hallef drei langs 't lan-
ge perrén binnerolde met aon boord Prins Bér II met
begelei jing.-

De daverende saluutsjeut neet oet e kanon meéeh ver-
oerzaak door op de reels ligkende alarm-seinpatroe-
ne dreunde nog nao in euz oere toen 't gezelsjap
ziech 6nder applodiesemint vaan de aonwezige bijj de
wachtende Tempeleers veugde. De restorasie waor ouch
dit jaor weer door de gooj zO0rreg vaan de hier La-
heij - restorasie-euverste - smaakvol verseerd.Nao 't
drinke vaan d'n ierewien aongeboje in e sanitair pro-
duk woorte Prins Bér en Tempeleers towgesproke door
Mr.J .Kiveron, Chef exploitatie district Mestreech en
door d'n euverste vaan de statie d'n hier Kloezeman,
die allebeij towzeégkinge dooge die netuurlik noets
zouwe weurde naogekoume. Hielemaol neet erreg,ésveer
mér lol hébbe.- Prins B&r kraog ouch nog inkele ke-
doos um mét nao hoes te numme.- Daonao vént de ge-
brukelike oetreijking vaan decoraties plaots.-

Nao aofloup vaan deez altied en ouch noe weer pleze-
rige édntvangs naomes de Nederlandse Spoorwege, be-
gaof Prins Bér ziech nao boete op 't bordés veur 't
hawwe vaan 'nm korte towspraok tot 't publiek. Daan
vollegde de inspectie vaan zien garderizz jemint - de

